
LETRAS GALEGAS 2022 

Florencio Delgado Gurriarán 

Este 2022 dedícase o Día das Letras Galegas a Florencio Delgado Gurriarán. 

A Real Academia Galega decidiu que este ano el sería o elixido para conmemorar esta 

data baseándose entre outras cousas na súa obra poética, catro libros, e a súa defensa 

dos valores democráticos nun tempo no que isto era moi complicado, e desde o desterro. 

Naceu en Vilamartín de Valdeorras (Ourense) no ano 1903. 

Súa nai (Consuelo) tiña ascendentes dedicados á vitivinicultura (cultivo da vide e 

elaboración de viño) nas ribeiras dos ríos Sil e do Leira desde a Idade Media, e seu pai 

(Florencio) era perito (experto) agrónomo, o que fixo que a familia tivese que 

trasladarse continuamente desde que Florencio tiña seis anos. Algúns dos lugares nos 

que residiron foron Ourense, Palencia ou Valladolid. Nesta última cidade comeza a 

estudar dereito na universidade. É alí onde comeza a interesarse polo protonacionalismo 

(idea política que pode definirse como sentimentos de pertenza colectiva, que poden ser 

usados politicamente co fin de harmonizar estados e nacións modernos. Este sentimento 

é utilizado para a creación dun perfil de nación que comprende a todos os individuos 

que teñen algúns trazos comúns, como lingua, etnia, etc.) e le o xornal A Nosa Terra, 

que lle dá voz ás Irmandades da Fala (organización nacionalista galega que desenvolveu 

actividades políticas e culturais en Galicia). Isto foi durante 1918 e 1924. Con 

anterioridade, Florencio xa lera a Rosalía e a Curros Enríquez, entre outros, na 

biblioteca familiar de Córgomo. Estas lecturas espertaran a súa vocación política. No 

1928 volve a Valdeorras, cando seu pai se asenta na Coruña. 

Nesta volta comeza a súa obra poética e colabora en diferentes xornais e revistas 

(Heraldo de Galicia, A Nosa Terra, etc.). Participa nas actividades de Córgomo 

(organizaba festas, promovía actividades culturais...) 

Nos anos posteriores comeza a formar parte da Irmandade Galeguista Valdeorresa e a 

participar activamente na política galega. No ano 1933 ingresa no Partido Galeguista 

(PG). 

No 1934 coñece a Castelao na asemblea anual do PG. Nese ano tamén lle chega a fama 

coa súa selección de poemas titulada Bebedeira, editado pola revista Nós. 

Este libro tivo unha favorable acollida na crítica. Carballo Calero (Letras Galegas 

2020), Otero Pedrayo e outros deixaron opinións positivas do poemario. 

Co inicio da Guerra Civil Española (1936-1939) tivo que marchar exiliado do país, 

primeiro cara Portugal e despois a Francia, onde axuda a sacar refuxiados galegos dos 

campos de concentración. 

Tres anos despois viaxa a México, onde exerce diversas profesións como vendedor de 

calzado e roupa ou representante dunha farmacia. 

Negociou, redactou e asinou o pacto Galeuzca do 1944 (unha unión das comunidades 

Galiza, País Vasco e Cataluña) pouco antes de poñerse a trámite o Estatuto de Galicia 

nas Cortes españolas. 

No 1944 tamén casa con Celia, unha filla de emigrantes galegos, coa que ten cinco fillos 

e estabilízase laboralmente como representante de medicamentos. 

Froito do contacto coa editorial Galaxia, edita o seu segundo poemario, Galicia infinda 

(1963). 

Despois de trinta e dous anos de exilio, volve á Galiza no 1968, en 1976 e, finalmente, 

tamén vén no ano 1981 para ocupar o seu cargo como membro da Real Academia 

Galega, mais estas visitas eran temporais e sempre regresaba a México. Ese ano publica 

Cantaneras, e no 1986 sae do prelo o seu derradeiro libro, titulado O soño dun guieiro. 

Fina en California no ano 1987 e as súas cinzas son trasladadas a Córgomo meses 

despois. 

Helena 1ºB 

PREMIOS MICRORRELATOS 

1º PREMIO  

DESDE O MEU BERCE 

A través da xanela  vese o lago, coma sempre.  

O lago ten moitas árbores arredor, con mazás que aos rapaces lles encantan. Os paxaros 

cantan ao amañecer  e as ras polo serán, as noites son do moucho cos seus ollos 

relucentes.  No inverno  a brétema cristaliza na fría superficie;  en verán  o lago está 

ledo coa música dos bañistas que chapuzan nas mornas augas.  

Na primavera,  o azul do ceo pintado de nubes brancas  espéllase nas suaves ondas que 

abanean sen parar;  no outono, os remansos tínguense do amarelo, laranxa, marrón e 

ocre das follas que amodiño van  bordando a ribeira. 

A través da xanela  que está fronte ao meu berce vese o lago, coma sempre. 

Nerea 3ºA 

2º PREMIO 

Tócame. O seguinte movemento era o esencial para gañar a partida. De min dependía 

todo o destino do xogo. Despois de horas, eu podía chegar a significar un desenlace, 

pero, e se non era o esperado?  

Os meus compañeiros foran xa eliminados. Tan só quedabamos o rei e máis eu, e o meu 

deber por riba de todo era protexelo, mesmo coa morte. Pero, quen era eu para 

defendelo? Fora o que máis tempo sobrevivira polo simple feito de que me mantivera na 

miña casa. Onde debía estar. 

Todas as demais pezas fixeran o seu traballo, e ao menos conseguiran acabar con algún 

dos opoñentes. A maioría tiñan máis oportunidades: as raíñas parece que podían chegar 

alá onde quixesen, os reis teñen a proteción do seu pobo, os cabalos andan facendo eses 

pero rematan por atopar o camiño. Mais eu… Quen son eu? Se só podo moverme un 

cadrado máis alá de cando en vez, e parece que nunca consigo avanzar nin chegar ao 

final.  

Como podo soportar agora a presión de salvar ao meu rei? 

Ao fin e ao cabo, son só un peón nun taboleiro de xadrez.  

Mariela 4ºA 

RELATOS 

BALBINO E O MAGOSTO 

A néboa asoballaba aquel novo amencer, o sol, teimudo, latexaba agochado entre a súa 

condensada espesura. 

Tiña que chegar a tempo xa que hoxe era o día máis importante do outono. Toleaba por 

ir apañar castañas e asalas cos seus compañeiros. Por iso, cando o espertador deu a hora, 

non dubidou un segundo en espir o pixama tan axiña como se fuxira asustado do ataque 

dun lobo, para  poñer o seu xersei vermello e a súa pucha gris. 

Dirixiuse cara á lareira onde o seu avó, abraiado pola súa axilidade, o agardaba para que 

ficara na mesa e almorzara aquel leite que aínda estaba quente, pois había pouco que  

muxira a vaca Maruxa. 

Balbino nunca receaba de que a vaca rubia o deixara sen almorzo, coñecíaa dabondo! 

Pensaba que iso sería unha mágoa xa que así, sen o seu leite,  non medraría tan san. 

Xa listo, mochila ao lombo, bicou o avó que salaiando lle botou un sorriso. Balbino 

colleu folgos e saíu. A espesa néboa non o deixaba ver ben o frondoso e empedrado 

camiño que o levaba á escola e ademais o frío arrepiaba, non sobraba nin o xersei de la 

nin a pucha e tampouco as zocas para non mollar os pés coa humidade das follas 

daquelas castiñeiras. 

Ao tempo que andaba, ía apañando as castañas do chan. Axiña conseguiu encher a bolsa 

que levaba ata arriba e continuou, despreocupado polo carreiro. De súpeto escoitou 

algo, pero continuou (ás veces os ourizos fan ruído entre as follas ao caeren) e non lle 

deu demasiada importancia. Pero outra vez voltou  escoitalo. O seu corpo pedía correr 

sen parar, pero a súa cabeza aínda lle pedía calma.  As pernas comezábanlle a tremer e 

facían que os pasos fosen cada vez máis apurados. 

E outra vez escoitou o ruído, desta vez máis forte. Alí ao axexo, tiña que ser aquilo o 

autor do balbordo, detrás daquela árbore, si, alí mirara algo. Abraiado, diante del 

aparecéuselle, non daba creto… ante aquela imaxe ficou como se fose de pedra. O seu 

corpo deixara de tremer e unha suor fría caíalle polas costas, pero arrepiáballe pensar o 

que podía ocorrer se daba un paso máis. 

Aquela imaxe ficaría para sempre na súa cachola: aquel corpo deforme e deformado 

polos guedellos da brétema, aquel caxato enorme e retorcido, aquela túnica longa de cor 

branca coa carapucha tapándolle o rostro do que só se apreciaba, polo frío, o vapor do 

alento... 

Balbino perdía pouco e pouco o acougo, xeándoselle o corazón. De súpeto, detrás da 

frondosa vexetación escoitáronse estalantes risas que proviñan de varias direccións. 



A FIESTRA DO ILLA 21/22  Nº21 

 
6 

Risos e máis risos e figuras e máis figuras esvaecidas entre a néboa... medo e máis 

medo!! 

O medo déixalle unha regaña á razón… semella que lle son coñecidos… vai acougando, 

eran os seus amigos que o foran agardar, xa disfrazados, para o seu primeiro magosto na 

escola. 

Noel 3ºA 

A MULLER DO ESPELLO     

Megan tiña só seis anos cando viu por primeira vez a aquela muller no espello do 

despacho do seu pai, aí estaba detrás dela cun vestido negro e un veo que lle tapaba toda 

a cara.  

A nena estaba paralizada polo medo, empezou a xirarse lentamente, e cando deu a a 

volta completa non había ninguén, así que a nena correu polas escaleiras e escondeuse 

toda a noite debaixo da súa cama. 

 O seu pai negouse a retirar o espello alegando que o herdara da súa nai e, ademais,  

case todos dicían que a aparición era produto da imaxinación da nena, mais ela sabía o 

que vira.  

Xa pasaran dez  anos e case todos esqueceran o incidente, era 16 de Decembro, todo o 

mundo se estaba preparando para Nadal e a familia de Megan non era a excepción; 

todas as casas do veciñas estaban alegremente decoradas con fermosas luces, monecos 

de neve e bastóns de caramelo na entrada. Ese día os pais de Megan tiñan unha reunión 

de traballo moi importante e non ían volver ata a mañá seguinte. Megan decidiu 

convidar a durmir á única amiga que tiña, 

Taylor.  

A súa amiga acababa de chegar con moitas larpeiradas e con varias películas navideñas. 

Acababan de poñer a primeira cando as mozas escoitaron un ruído proveniente do 

despacho. Megan advertiu a Taylor e díxolle que entrar alí era perigoso, pero ela non lle 

fixo caso e entrou. Megan seguiuna asustada e ambas atravesaron a porta do despacho. 

-Creo que o ruído vén de detrás do espello- dixo Taylor mentres se achegaba ao espello 

da parede. 

Nese mesmo intre, unha sombra víase reflectida no cristal. 

Taylor empezou a berrar, Megan estaba paralizada polo medo, a porta pechouse 

bruscamente e a sombra empezou a achegarse máis e máis a elas. A rapaza recoñeceuna 

enseguida: o seu vestido negro, o velo que lle cubría toda a cara e as súas afiadas garras. 

Taylor agarrou do brazo á súa amiga e encerráronse no armario que había na sala. 

- Ohh!! Megan sae de aí, non queres saber quen son eu? -murmuraba a muller mentres 

intentaba abrir a porta do armario. 

Taylor colleu o seu teléfono móbil e mandoulle unha mensaxe de texto ao seu irmán 

para que  chamara a policía. Cando Taylor gardou o móbil, Megan armouse de valor e 

abriu a porta do armario, dirixiuse ao espello e alí estaba, detrás dela, tocándolle o 

ombreiro coas súas noxentas 



A FIESTRA DO ILLA 21/22  Nº21 

 
7 

uñas. Entón a muller quitou o veo e a moza quedou atónita, non podía crer o que estaba 

vendo, non podía crer quen era a muller do espello. 

Megan sabía o que tiña que facer: tirou o espello ao chan, este fragmentouse en varios 

anacos, as luces apagáronse. Taylor correu velozmente ata o interruptor, apertou o botón 

e cando se acenderon nin Megan nin a muller estaban alí. 

Pasaron varios anos e a desaparición de Megan quedou como un misterio sen resolver. 

Taylor comezou a súa nova vida, esqueceu o espello e todo o que pasou aquela noite, 

foise da cidade, mudouse a unha afastada cabana nun pequeno bosque. Ela estaba 

relaxadamente no sofá cando sonou o timbre. A moza dirixiuse cara á porta e cando a 

abriu non había ninguén, só un paquete. Colleu un coitelo e cortou o cordel que o ataba. 

Desenvolveuno, no seu interior había un fragmento de cristal, máis ou menos do tamaño 

da súa man. Cando viu o que se reflectía nel non o podía crer: era a muller do espello. 

Antes de tirar o fragmento que tiña na man, a muller quitou o veo e o único que fixo 

Taylor foi chorar. 

 

Hugo 3ºB 

 

CONTO DE MEDO        

Hai moito tempo que escoito voces, sinto que alguén me mira, sinto que non estou só 

nos 

momentos máis privados da vida, como pode ser durmir ou descansar no teu cuarto.  

Un día normal apareceu unha sombra diante miña, quedei petrificado. A sombra parecía 

querer dicirme algo que eu non entendía, non estaba mantendo contacto físico comigo, 

só 

me estaba mirando. Mais despois diso, sentín como se me mazaran todo o corpo. Non 

entendía nada, falei coa miña nai e ao final tiven que ir a un psicólogo. Este 

diagnosticou, eu tiña esquizofrenia, mais todo o que sentía eu era moi real, notaba que 

ao redor de min había algo movéndose, que me observaba, que me aterrorizaba. 

Á semana seguinte, apareceu de novo a sombra. Díxome que era outra parte interna de 

min, os sentimentos malos que eu negaba mostrar. Díxome tamén que estaba farto, que 

eu era un covarde, que non chegaría a nada na vida… 

Non pasaran nin cinco minutos cando dixo que era unha persoa real, que era un humano 

normal e ordinario e que non tiña nada que ver comigo. Eu non sabía como reaccionar. 

A sombra contradicíase, dicía cousas sen coherencia, de cando en vez enfadábase 

comigo aínda 

que eu non dicía nada. 

Cando finalmente desapareceu, faleino coa miña nai. 

-Ti estás tolo! - dicía, - Como vai pasar iso? 

Eu reafirmaba a historia con total seguridade, iso certamente  sentino de verdade. 

Acabei outra vez no psicólogo pero esta vez ocorreu a traxedia. 

Os minutos pasaban mentres eu falaba co psicólogo, pero notaba que algo estaba mal, 

estaba inusualmente nervioso, suábanme as mans, non podía pensar con claridade, 

notaba que había algo distraendo o meu cerebro. 

Cerrei os ollos menos dun segundo e o psicólogo desaparecera, no seu lugar estaba a 

sombra. 

Non recordo o que pasou despois, pero non sei onde estou, parece unha especie de 

baleiro abismal, non podo mirar nada, parece coma se estivera dentro dunha sombra. 

 

Alex 3ºB 

 

ATRAPADA POLA MORTE       

Frío. É o primeiro que sinto ao espertar. A penas son capaz de mover os dedos das 

miñas mans e sinto a pel da miña cara pálida. Vou abrindo os ollos aos poucos e ao 

mirar ao meu redor vou descubrindo un cuarto baleiro. É un espazo pequeno con 

paredes e chan de madeira. Despois duns segundos póñome de pé e camiño a paso lento 

ata chegar a unha porta entreaberta que se atopa á miña dereita. Ao saír do pequeno 

cubículo desprázome a través dun estreito corredor que me leva ata unha cociña vella e 

chea de po, coma se tivesen pasado moitos anos desde a última vez que alguén entrara 

neste sitio. 

Camiño fóra da cociña e continuo polo corredor. Detéñome en seco ao escoitar un ruído 

que provén do final deste. O lugar é tan escuro que me é imposible saber se hai alguén. 

- Ola? - digo bisbando, mais case solto un berro ao escoitar un ruído, coma o anterior, 

pero moito máis forte e sonoro. Escóitase coma se estivesen golpeando un obxecto 

metálico contra unha tubaxe de ferro. 

De súpeto préndese unha bombilla no teito, enriba de min. Agora podo ver un pouco 

mellor. Diante de min hai unha sombra, quedo paralizada, hai unha sombra parada a uns 

metros de min. Non lle podo ver a cara, é case coma se non a tivera. Teño tanto medo 

que nin sequera podo moverme pero finalmente énchome de valentía, dou a volta e boto 

a correr, fuxindo daquela sombra coma se da mesmísima morte se tratara. 

A sombra perségueme, non a vexo pero podo sentila. Non sei a onde me dirixo mentres 

avanzo polos corredores do que asemella ser unha gran cabana no medio dun bosque 

polo pouco que puiden ver ao pasar a carón dunha fiestra. 

Chego ata unha gran sala e abro unha porta, e fixen ben porque esa porta é a saída ao 

exterior desta escura e aterradora cabana de madeira. 

No mesmo intre en que entro en contacto co aire inimaxinablemente frío do exterior 

percátome de que pescarei unha hipotermia se paso moito tempo fóra, pero non me 

importa, non me deteño. 

A medida que avanzo polo interminable bosque a unha velocidade que a min mesma me 

sorprende, sinto como esa persoa, sombra, espírito ou o que sexa que estivese alí dentro 

está cada vez máis perigosamente cerca de min, e os meus pulmóns xa non poden máis, 

os meus pés e as miñas pernas tampouco. Sinto como o cansazo xunto co frío fanme 

diminuír lentamente a velocidade. Trato de berrar, pedir auxilio, pero a miña voz non 

me responde. Unha pedra no medio do camiño faime tropezar e caer, e aquela 

misteriosa sombra finalmente atrápame… pasa sobre min e vai por ti que estás a ler, 

fuxe… 

 

Iris 3ºB 

NO AUTOBÚS 

Acabo de subir nun autobús destino Caldas de Reis, xa paguei o billete, moi caro por 

certo, e estou a buscar un sitio para sentar. 

Estou na cuarta fila comezando por detrás, na miña mesma fila acaba de sentar unha 

muller. Penso que é marroquí, leva a roupa típica e está a falar por teléfono nun idioma 

que parece ser árabe. Tampouco é que  sexa eu un experto en lingüística, mais algo 

entendo, de cando  estiven por Exipto, alí había constantes alertas de atentado, o típico 

clixé de que todos os árabes se radicalizan e atentan contra os occidentais. 

Acabo de decatarme de que a muller está embarazada, aínda que de pouco tempo, diría 

que uns catro meses como moito, mais semella que vai ser boa nai. 

O condutor acaba de pór a radio, música dos oitenta e dos noventa. A muller está 

incómoda, decátome de que está suando, nótase inqueda, move a perna con ansiedade e 

non para de recitar frases bisbando e moi rápido.  Supoño que será o Corán. Non para de 

limpar a suor da testa e de mirarme de esguello con nerviosismo. 

Creo que se deu conta, o  detonador no peto do meu pantalón... 

Lúa 3ªA 

O BALÓN 

Nunca esquecerei ese día, ese vinte de novembro de hai xa moitos anos porque foi o 

máis estarrecedor da miña vida. Sendo eu cativo, duns doce ou trece anos, ao saír da 

escola iamos xogar ao fútbol nun pequeno campo preto da casa de Xián. Xusto diante, 

había unha casa medio derruída. Os maiores do instituto dicían que alí vivían dúas 

misteriosas persoas. Unha delas era unha nena duns seis anos e a outra era un ancián, de 

idade incalculable, que semellaba tan vello como a vida mesma. Aseguraban que debía 

ser, como mínimo, o bisavó da cativa, iso se había algunha relación entre eles. Eu non 

coñecía a ninguén que os vira, mais un mozo do bacharelato aseguraba telos visto e 

todos os seus amigos dábanlle a razón, seguíndolle a chanza.  

Un día, xa ao anoitecer, estabamos a rematar un partido cando fixen un mal disparo e o 

balón saíu despedido e rompeu a única fiestra que aínda tiña o cristal enteiro de toda a 

casa misteriosa. Todos quedamos mudos e paralizados, ata que Estevo rompeu o 

silencio: 

 - O meu balón! Regaláramo meu pai polo meu aniversario! Tes que ir  por el! –

clamou enfadado, sinalándome co seu dedo. 



A FIESTRA DO ILLA 21/22  Nº21 

 
10 

Mirei ao meu redor. Todos os rapaces estaban calados, fitándome sen expresión 

ningunha na súa pálida cara. Deime conta de que escusarme non serviría de nada. Collín 

aire e, sen dicir palabra, dirixinme cara á vivenda, notando como me tremían as mans. A 

entrada non tiña porta, era só un arco de pedra cuberto de carriza. Espirei e entrei. O 

recibidor non tiña mobles. Á dereita, unhas escaleiras que, supuxen, me levarían ao 

andar de arriba, onde estaba o balón. Á esquerda, unha porta pechada. As paredes eran 

cincentas, coma se un incendio tivese asolagado a estancia. O chan era de baldosas que 

nalgún momento foran brancas, mais agora apenas se vían pola gran cantidade de terra e 

po acumulados sobre elas. Pareceume escoitar uns pasos, e estiven a piques de fuxir, 

pero deime conta de que era o meu corazón que latexaba a gran velocidade. Subín con 

coidado as escaleiras de madeira podre e cheguei ao descanso, alí había unha porta. 

Abrina e entrei no único cuarto de todo aquel andar. Vin o balón no chan moi preto da 

fiestra esnaquizada. Achegueime. O cristal estaba roto, mais non había anacos del no 

chan. Collín o balón e lanceino a través da xanela e os meus amigos recollérono entre 

aplausos. Fíxenlles un aceno de que estaba ben e dispúxenme a baixar, moito máis 

aliviado.  

Foi entón cando reparei nunha pequena figura na porta. Era unha nena, chagábame á 

cadeira como moito, non tiña cabelo, pero si uns ollos enormes, cun iris tan clariño que 

apenas se distinguía. Tiña unha pose ameazante e agarraba un osiño de peluche ao que 

lle faltaba a cabeza e unha perna. Dei un paso cara atrás. Non puiden berrar, tiña a gorxa 

seca e só emitín un ruidiño afogado pola miña respiración axitada. A nena bisbou cunha 

voz lenta, grave e difícil de entender: 

- Ti... Como... Como te atreves a entrar onde non te chamamos? 

Foi entón cando atopei suficiente cuspe e bradei. Fóra tamén berraron, pero non puiden 

virar a cabeza. Palpebrexei e a nena xa non estaba. Esvaecérase. Fitei ao meu redor na 

súa busca, escoitei cada pequeno ruído, algo que puidese delatar a súa presenza. Mais 

nada. Atravesei o cuarto e corrín escaleira abaixo e saín daquela casa enmeigada. 

Respirei aliviado. Os rapaces xa non estaban. 

Camiñei á présa entre a herba. Foi entón cando me decatei dun obxecto alongado no 

medio do campo. Achegueime. Gritei por segunda vez ese día. Alí estaba tombado o 

Estevo, cos ollos coma pratos e unha expresión horrorizada na súa face. Inerte. Ao seu 

carón estaba o balón, agora era negro, coma chamuscado, pero seguía enteiro. Unhas 

letras vermellas, acabadas de pintar nel, dicían: “Isto é SÓ o comezo”. Volvín berrar 

aínda máis forte se for posíbel. Creo que foi nese momento cando me desmaiei. 

Fin. Ou non... 

Carla 2ºA 

TESOUROS DA MIÑA ALMOFADA 

 

Ía eu un día máis pola Peneda onda casa da miña avoa, cando de súpeto pérdeseme a 

vista, non sei onde estou, o corpo lévame non sei cara onde, as mans e pernas frías, 

cando as toco están a ferver, que me pasa? Recórreme polas veas sangue verde que fai 

tremer cada poro da pel, nos meus ollos cobre unha capa translúcida, néboa, pecho as 

pálpebras vólvoas abrir e encontro diante un túnel que me atrae. 

 

A miña avoa sempre me falaba dun túnel sen historia, un túnel do que había máis lendas 

que estudos, que se era unha conexión coa Illa de San Simón e o Castelo de Soutomaior, 

que se era unha mina abandonada...o caso é que alí estaba, entrando pola porta dese 

escuro sitio do que ninguén tiña interese por saber, tampouco podía falar, só sentía un 

pouco de aire rozando na miña gorxa.  

 

Por fin volvera ó control cando esvarei, moitas luces e presión na cabeza, e caín a un 

lago onde se atopaban os soños e ilusións de Redondela, o fondo do lago unha espada 

bérrame e cando vou empuñala esperto na herba, un texto e unha imaxe agardan ao meu 

carón. 

 

Volvo durmir. 

 

Adrián 4ºA 

GALIZA 

Cada recuncho , cada solpor , cada costume enxebre , Galiza , o noso pequeño paraíso. 

Ás veces , unha párase a pensar na riqueza lingüística que temos nesta terra , a nosa 

terra. 

Pouca xente pode dicir que na súa terra teñen unha lingua propia, seica somos moi 

afortunados de poder dicir que nos si a temos , a nosa lingua , o noso tesouro máis 

preciado , cada palabra que nos caracteriza coma galegos , un “marcho que teño que 

marchar “ .  

Cada xantar enxebre , tradición tan únicas e significativas , paisaxes, praias , e un 

milleiro de cousas máis .  

Galiza é orballo , mar , frío , pobo , cidade , monte , tranquilidade , morriña , lingua , 

riqueza .  

Cada intre que pasamos nesta terra , descubrindo lugares cada vez máis riquiños , 

tradicións , palabras. 

Galiza é a nosa vida .  

Xiana 4ºC 

 

ROSA 

11/12/1985 

Para ti: 

"É a rosa do meu principiño". Iso foi o primeiro que pensei cando te vin. Encontreite, 

por fin. Busquei, equivoqueime moitas veces, pero aquí estás. Moito máis cerca do que 

pensaba, moito máis. Antes non o cría pero, ti es iso que me fai levantar todas as 

mañás, iso que me fai sentir alguén neste mundo onde sempre un parece tan pequeno. 

Pequeno e fráxil. Coma ti, coma min, coma todos en certo punto. Es delicada, atenta, 

quéresme e respéctasme. Non o vin ata agora. Sempre estiveches aquí. Co teu tallo de 

esperanza e seguridade e os teus pétalos de agarimo e ledicia. Tes espiñas, si, e que? Ás 

veces es medoñenta, esixente, pero sempre, sempre es ti. Por iso e por outras cousas, 

quérote. Quérote e por fin agora podo dicilo. Nunca imaxinei chegar a dicir isto, e 

menos a ti. 

 

É certo que esta percepción de ti, tiven que traballala, porque non foi sempre así para 

min. Odiábate, despeciábate, rexeitábate, falaba mal de ti como falo mal agora da 

envexa ou da codicia e todo ese tipo de cousas que sabes ben que non aguanto. Ás veces 

quería negar a túa existencia, ainda que foxe obvia e totalmente real. Pero naquel 

momento non sabía nada. Nin sequera ben te coñecía, e naquel momento non estaba 

preparado para iso. Nin moito menos. 

Pero algo en min cambiou, algo en min fixo un "click" e todo encaixou. Mireite por 

primeira vez e recoñecinte, como a persoa marabillosa que es, protectora, delicada, 

preciosa, sabia, temperamental, segura, como unha rosa. Como a rosa do principiño, que 

saía por primeira vez desa cápsula que a tiña encerrada, e puiden ulirte. Puiden notarte, 

bicarte, coñecerte, amarte. Por primeira vez, percateime de todo, e deime conta do 

absurdo e o sen sentido que era rexeitarte. Perdoa por todo a dano que puiden facerche, 

por todas as feridas que puiden provocarche, dente aquí, pídote perdón. Por todas as 

bágoas, tristes, frías que fixen que esvararan pola túa meixela. Por todo, unha vez máis, 

síntoo. 
 

Agora que todo xa pasou, estou orgulloso de decir que es parte de min, que eu son ti e 

ti es eu. Síntome moi ledo e ceibe ao poder expresarme e contarche todo. Por fin me 

quero a min mesmo, por fin souben encontrar a miña rosa.  

Grazas. 

De ti. 

PD: quérete. 

Samuel 4ºA 

POEMAS 

A NOITE É NECESARIA 

A noite é necesaria 

Hai homes cheos de sombras , 

homes a contralús 

que che fan ver a Deus 

coma unha mar de lus . 

 

A Noite é necesaria 

pra que ti poidas ver 

sobre o medo e o mal 

as estrelas arder . 

 

            Eva 3ºA 

 

AUTOPOÉTICA     

 

É unha letra muda: 

É a primeira letra do abecedario: 

É unha letra que ten un punto enriba: 

 

A primeira sílaba de querer: 

 

A primeira letra da palabra soa: 

Terminación da segunda conxugación: 

 

A primeira sílaba de formiga: 

A última sílaba de quente: 

 

Coas respostas destas preguntas poderás saber o que lle diría unha nai ao seu fillo. 

 

Nerea 3ºA 

 

 

CANTAN MILES PARA ONCE 

Cantan miles para once 

Esperando uns sentimentos 

Lealdade, esforzo e paixón 

Todos coa mesma canción berran! 

Ala Celta, campión! 

 

Victor 3ºA 

VISITA A CORUÑA 

O día 22 de febreiro, o alumnado de Humanidades de 4º A e 4º B fixemos unha 

excursión a Coruña para ver a obra de teatro clásico “Hécuba”, unha interesante traxedia 

de Eurípides representada polo grupo de teatro universitario Noite Bohemia no Teatro 

Colón da cidade. Na saída acompañounos o alumnado de Bioloxía e Física e Química 

de 4º, que ian visitar a Casa das Ciencias e o Museo Domus. 

Ao chegar a Coruña, os alumnos de Humanidades quedamos diante do teatro, onde 

tivemos que esperar para cumprir con todos os protocolos COVID necesarios. 

 

No entanto, o alumnado de Ciencias seguiu cara aos museos, onde disfrutaron de 

experiencias interactivas moi interesantes 

A función teatral estivo moi ben, e todo o mundo disfrutou coa tráxica historia de 

Hécuba, raíña de Troia, despois da toma e destrución da cidade polo exército grego. Os 

actores e actrices eran xente nova, a ambientación, vestiario, coreografías e música 

foron moi boas ... e acadaron o aplauso unánime de todo o público (alumnado de 

institutos chegado de todas partes de Galicia). 

 

Ao sair, quedáramos co outro grupo en ir comer os nosos bocatas á Torre de Hércules, 

pero antes houbo que facer unha parada no Burger King, o que fixo que tivésemos que 

esperar un bo anaco na Praza de María Pita.  

Cando por fin chegaron as rezagadas, andivemos case media hora ata chegar á Torre de 

Hércules. Lucía Magariños, aínda non recuperada da súa doenza na perna, tivo que facer 

un esforzo extra para chegar ao noso destino. Unha vez reunidos todos, collemos forzas 

ao pé da Torre, onde facía un vento impresionante. 

 

 

Rematamos a nosa excursión cunha visita ao Acuario, onde poidemos contemplar as 

distintas salas (incluída a adicada ao Capitán Nemo, impresionante!) e finalmente 

observar no exterior todo o proceso de alimentación das focas, que comezaba ás 17.00.  

Despois da exhibición aínda tivemos que agardar a que unha parte do alumnado entrase 

na tenda do Acuario para mercar comida, bebida e souvenirs, polo que non saímos de A 

Coruña ata as 18.00. Chegamos tardísimo, ás 19.45, e había exame de Historia ao día 

seguinte…. Pero penso que pagou a pena!!! Foi un día fantástico!!! 

FOTOS REDONDELA 

 

 

 

 

 

 

 

 

 

 

síntome forte 

estando neste lugar 

cando medito 

 

Nerea 3ºA 

 

 

 

 

 

 

 

 

 

 

“Ti es o meu destino” 

 Mariela 4ºA 

MULLERES DO DÍA NO DÍA DAS MULLERES 

A MIÑA NAI        

Ela sempre que precisei a súa axuda, estivo comigo; sempre que a preciso está comigo, 

sen deixarme soa.  

Ela pasouno moi mal comigo porque, de pequena, tiven moitos problemas de saúde. 

Ela non durmía ben porque estaba sempre pendente de min e moi preocupada. Cando 

tiña probas médicas, alí estaba ela colléndome a man para tranquilizarme.  

Ela traballaba, mais quedou no paro e aproveitou para estudar unhas oposicións mentres 

nos coidaba a todos. Aprobounas, claro,  porque estudou moitísimo. Daquela non me 

decataba do esforzo que fixo, hoxe, que sei o que custa estudar, paréceme incrible que 

puidera conseguilo. 

Ela segue traballando na casa, fóra da casa e...  na súa horta, que a ela a fai tan feliz. 

Ela pensa que eu non a quero, nin me importa, hai veces que non me porto ben con ela. 

Ela fixo moito por min e aínda que non llo digo, nunca llo digo, admíroa e quéroa 

moito. 

Ela, ela...  ela es ti MAMÁ e de hoxe non pasa que cho diga: QUÉROTE MOITO. 

Nerea 3ºA 

PERSOAS ADMIRADAS              

Din que as persoas son admiradas por grandes logros conseguidos ou acontecementos 

destacados nos que participaron. Esas persoas son admiradas, serven de exemplo e saen 

nos libros. 

Mais, ás veces, esquecemos esas pequenas cousas que día a día ocorren e que teñen un 

mérito extraordinario. Adoitan ser actos que pasan desapercibidos para a meirande parte 

dos cidadáns, pero necesarios para que cada un de nós se sinta querido, importante, 

arroupado, amado... 

Como cando tes un mal momento e unha aperta, un agarimo ou unhas palabras 

cariñosas fante sentir a persoa máis importante do universo. 

Ou como cando estás amolado e, sen pedilo, te tranquilizan e deixas de darlle 

importancia a algo que che parecía imposible. 

E é aí onde aparecen as persoas senlleiras e anónimas de a diario, no meu caso a miña 

nai. 

Cantas calidades podería dicir dela... 

Que é unha persoa observadora e intelixente, desexosa de aprender e de levar á práctica 

as súas habelencias, boa persoa, preocupada polos seus, amable, mañosa. 

Que é creativa, multitalentosa, tanto que pode deseñar un disfrace de película como 

montar unha horta ecolóxica ou cociñar pratos deliciosos mentres fala inglés. 

Definitivamente, ela é todo un exemplo de muller forte, traballadora, que saca a súa 

vida a diante sen deixarse pisar e esforzándose por facer as cousas ben. 

Por todo isto, ocupa o primeiro lugar no libro da miña vida,  é a muller que máis 

admiro,  é  

A MIÑA NAI. 

Marta 1ºB 

CABRIOLA COOPERATIVA 

Proxecto da Deputación de Pontevedra "DepoEmprende na ESO" 

  

Alá xa polo mes de setembro un grupo de alumnos e alumnas de 4ºESO comezaban a 

súa aventura no mundo das iniciativas emprendedoras. Xuntos tomaron a decisión de se 

involucrar nun proxecto da deputación de Pontevedra que consistía  na constitución 

dunha cooperativa real paso a paso. Tras definir a ideoloxía da mesma, os estatutos, a 

directiva … só faltaba planificar as distintas actividades que iamos realizar. 

  

Declarada claramente como cooperativa ecolóxica, sostible e dinamizadora do comercio 

local, a primeira actividade consistiu na preparación dun horto urbano e un pequeno 

invernadoiro que servía de colofón ao traballo que antigos alumnos comezaran na 

materia de Tecnoloxía. Hoxe en día comeza a dar os seus primeiros froitos e xa se 

venderon algúns produtos. 

  

Na seguinte fase era fundamental conseguir financiación para poder afrontar máis tarde 

a compra de produtos para o mercado final. Decididos de facer algo innovador e 

orixinal deseñamos o noso PIN - ZA, un pin que tiña unha clara motivación, 

recordarnos que non se nos fose a pinza, que comezabamos a saír dunha pandemia e que 

non podiamos olvidar as cousas importantes da vida, aos nosos maiores, as loitas 

sociais, aos máis débiles … foi o que denominamos, unha campaña de sensibilización 

emocional. O resultado foi óptimo no centro así que decidimos ir máis alá e montar un 

pequeno mercado o día da feira. Obxectivo acadado ! A venta de pins e doutros 

produtos artesanais supuxo un gran empurrón para a cooperativa. 

  

Ao longo do curso, e cada vez que había un motivo importante como o día da memoria 

trans, o 8M, o día da Paz … aí estabamos co noso pin exclusivo. 

  

Tras un ano de traballo, iniciativas varias, produción e venta de artesanía, de 

documentación, anuncios de radio, ... chegou a actividade final ... o gran mercado 

solidario en Pontevedra. Os PRODUTOS de primeira CALIDADE e por suposto, de 

produción LOCAL pero o mellor de todo é que os beneficios van ter un FIN SOCIAL.  

O 60% do recadado irá destinado a LENDA (Asociación de axuda ao doente psíquico 

de Redondela) e a ASANOG (Asociación de axuda aos nenos oncolóxicos de Galicia). 

  

O mercado resultou todo un éxito económico pero sobre todo pola experiencia vivida. 

Enfrontarse así de ben a unha situación real, con clientes reais que se achegan e 

preguntan, como pasou co alcalde de Pontevedra ou coa presidenta de Deputación e 

facelo nun entorno descoñecido, foi a constatación de que o curso daba o seu froito. 

  

Agora xa estamos rematando o curso pero non queremos deixar de crecer como 

cooperativa e imos intentar que a nosa doazón se multiplique. O día 6 de xuño imos 

montar o último posto de venta coincidindo coa feira pero de seguro que teredes novas 

nosas antes. 

  

Moitas grazas pola colaboración ás familias, ao alumnado e ao profesorado. 

BIOLOXÍA 

Aquí podedes ver algunhas das actividades que realizou o alumnado da materia de 

Bioloxía e Xeoloxía este curso:  

 Observación de invertebrados presentes no compost (1º de ESO)  

 Debuxos con xiz sobre o Sistema Solar, as capas da atmosfera, as capas da 

xeosfera, o ciclo da auga (1º ESO), debuxos ou maquetas sobre a célula (3º 

ESO) 

 Fabricación de depuradoras caseiras (1º ESO) 

 Navegando polo Universo (1 º ESO) 

 Saída para coñecer as plantas da Alameda (1º ESO) 

 Realización dunha simulación sobre o proceso dixestivo  (3º ESO) 

 Simulacións en xenética (test de paternidade, tecnoloxía de ADN 

recombinante, herdanza dos caracteres) ( 4º ESO).  (Poden ir todas as fotos 

xuntas sen identificar cada técnica) 

 Saída ao redor do instituto para estudar os ecosistemas (4º ESO) 

 

 

 

DEPURADORAS 

SISTEMA SOLAR 

 

 

 

 

 

 

 

 

 

 

 



A FIESTRA DO ILLA 21/22  Nº21 

 
26 

SAÍDA BOSQUE 

FRANCÉS 

 

 

 

 

 

 

 

 

 

 

 

 

 

 

 

Exposition “LE PETIT PRINCE” 

Élèves de 4ºB 

 

Ana María Carnero 

María Fernández  

Iria Montalbán 

Paula Nogueiras  

Paula Rojas 

INGLÉS 
 

THEATRE IN ENGLISH 

On 7
th 

April, 2022 our students of 3
rd

 and 4
th

 year of ESO attended a comedy show in 

English. It was performed by native speaking actors who belong to Moving On Theatre 

Company. 

 

The play was called GOING UNDERGROUND. The plot dealt with two topical issues 

that are quite usual these days: the high levels of pollution and some measures taken by 

governments to protect population against health threats.  

The play told us a story that can be a reality one day. It was set in London, 2024. The 

levels of air pollution are too high and the population must head to the underground 

stations to take refuge. That is how a reporter called Bob is forced to take shelter at 

Down Street underground station. There she meets Harry, a worker at the station. In the 

show they represent two different attitudes to that emergency and to the measures that 

should be taken to guarantee the future of the planet. 

Apart from Bob and Harry, some of our students (Xiana, Ana and Daniel) showed their 

acting talent on stage and played several roles in the play. Their outstanding 

performance made us have a great time. 

  

The aim of the play is clear: it is time to act. We should protect the environment before 

it is too late. We may see that situation as fictional but, if we don´t reduce the levels of 

air pollution, the plot may come true sooner than we think. 

If you don´t agree with us, take this quiz and make yourself aware of the environmental 

problems we are facing nowadays. 

 

QUIZ: HOW MUCH DO YOU KNOW ABOUT THE ENVIRONMENT? 

 

1) When is Earth day? 

 

 a) December, 25
th

    b) April, 22
nd

      c) May, 1
st
         d) June, 3

rd 

 

2) How long does it take for carbon dioxide (CO2) in the atmosphere to disperse? 

 

 a) 500 years   b) 100 years     c) 50 years    d) 10 years 

 

3) How long does it take for glass to decompose? 

 a) 100 years   b) 1000 years     c) 10,000 years  d) one million years 

 

4) How many plant, animal and insect species are being lost every single day due to 

rainforest deforestation? 

 

 a) 137    b) 1023    c) 25   d)  456 

 

5) How many people die from air pollution each year? 

  

  a) 7 million people  b) 700,000 people    c) 7,000 people    d) 70 people 

 

6) How many tons of rubbish are dumped into the sea every day in Spain? 

 

  a) 12    b) 126    c) 59   d) 100 

 

 7) For every ton of recycled paper, we save ... 

 

 a) 32 trees     b) 5 trees    c) 17 trees      d)  11 trees 

 

8) How much of our air pollution comes from motor vehicles, like cars and lorries? 

 

 a) 20%      b) 30%    c) 40%      d)  50% 

 

9) What are the 3 R's of the environment? 

 

a) Reduce, remove and recycle   b) Reduce, reuse and recycle    

c) Reduce, rewash and retain   d) Reduce, refresh, repeat 

 

10) Burning fossil fuels can cause _______ to fall from the clouds. 

 

 a) smoke  b) acid rain    c)  petrol  d)  oil 

 

11) On average, how many kilos of rubbish does a Spanish citizen produce each 

year? 

 

 a) 230                 b) 25            c) 480          d)  76 

 

12) Which is an example of climate change? 

 a) deforestation  b) the ozone layer   c) air pollution   d) global warming 

 

13) How long does it take for plastic to decompose? 

 

 a) 2 to 50 days  b) 20 to 500 days c) 20 to 500 weeks  d) 20 to 500 years 

  

14)  Nearly …………………. of what we throw away could potentially be 

recovered through reuse, recycling or composting.  

 a) 50%       b) 20%    c) 90%      d)  1% 

 

 

15) If we recycle cans, we  produce …………. less of air pollution 

 a) 50%       b) 95%       c) 15%       d)  1% 

 

16) If companies recycled plastic bottles, they would save save up to 60 per cent of 

the costs to make new bottles. 

  

 a) 6%             b) 25%                c) 90%            d)  60% 

 

 

 

 

------------------------------------------------------------------------------------------------------ 

 

ANSWERS: 

 

 

1) b  2) b  3) d  4) a  5) a  g)  b  7)  c  8)  d  9) b 

 10) b  11) c  12) d  13) d  14) c  15) b  16) d 

GALIMATE 

Un ano máis o departamento de Matemáticas do IES Illa de San Simón reta a alumnado 

e profesorado co seu Galimate. Este ano só uns poucos elixidos foron quen de completar 

todos os retos e optar así á Xincana final. Cinco foron os retos iniciais entre o que 

destacou por dificultade o  “procesador” de madeira que rompeu os nervios de máis de 

un. 

 

O alumnado que superou todos os retos optou a abrir o noso CRYPTEX pero … non o 

habiamos poñer tan fácil. Antes tiveron que descifrar as pistas que agochaba a nosa 

biblioteca.  

 

Noraboa aos gañadores e a todos os que o intentaron polo seu tesón e a ilusión amosada. 

Ata o ano que ven !! 

OLIMPÍADA MATEMÁTICA 

O IES Illa de San Simón acada os mellores resultados na fase de zona da 

Olimpíada Matemática. 

 

 Dúas alumnas e un alumno do Instituto quedaron entre os sete mellores da fase 

de zona en Pontevedra. 

 Competirán o vindeiro 26 de maio en Lugo por lograr o pase á fase española. 

 O IES Illa de San Simón é o único centro de Galicia que consigue que tres 

estudantes pasen á fase Galega. 

 

Redondela, 02 de maio  de 2022. 

O pasado 21 de abril celebrouse en Pontevedra a fase de zona da olimpíada matemática, 

na que se presentaron 81 alumnos/as de 14 centros diferentes. O Illa de San Simón 

participou coa presenza de cinco estudantes. 

 

Trala avaliación das probas, a organización publicou os 40 finalistas que se clasifican 

para a fase final galega do 2022, e entre eles, as persoas clasificadas na fase da zona de 

Pontevedra. A participación a nivel galego supuxo 100 centros educativos, con 435 

alumnos/as de 2º ESO. 

 

Dúas alumnas e un alumno do IES Illa de San Simón clasificáronse para esta fase 

autonómica, que terá lugar en Lugo o vindeiro xoves 26 de maio. Desta proba sairá o 

nomeamento de finalistas para a fase española, e rematará coa entrega de premios. A 

implicación do profesorado do departamento de matemáticas na preparación destas 

probas e a boa disposición a participar nun evento de tanto nivel por parte do alumnado 

propiciou uns resultados excelentes, entre os que destacan as actuacións de Carla, Elía e 

David.  

 

Este fito pon de manifesto o gran traballo que se está a desenvolver no centro educativo, 

único de toda Galicia que clasifica a tres representantes para a fase galega. Cabe 

destacar que dende hai anos, no instituto se levan a cabo actividades relacionadas coa 

competencia matemática e científica tales coma o Club de Ciencias, o “problema 

matemático do mes” ou a semana do “Galimates”. Todos estes proxectos afondan na 

curiosidade polas matemáticas dende un enfoque práctico, e fomentan o descubrimento, 

o razoamento espacial, a lóxica e a posta en práctica dos coñecementos adquiridos nas 

distintas materias cursadas, dándolle un enfoque interdisciplinar. Así, a participación 

nas mesmas é masiva en todas as edicións, o alumnado preocúpase cada vez máis de 

facer indagacións e foméntase a súa capacidade de aprender a aprender. 

 

Achégase unha imaxe do alumnado participante na fase de zona de Pontevedra do IES 

Illa de San Simón.  

Silvia de la Iglesia, David Lago, Carla Acosta, Elía Crespo e Carlota Vieiro. 

MÚSICA 

A MÚSICA ORIXINAL NA COMUNIDADE DOS VIDEOXOGOS 

 Gran parte do cariño e apego que a comunidades ente hacia os videoxogos que 

disfrutan e grazas a súa música, única e especial en cada serie ou entrega deste medio, 

dende as baladas bucaneiras de Sea of Thieves, pasando polas alegres melodías do xogo 

de pokemon de turno, ata os agresivos trastes de DOOM, todas as cancións desta 

industria merecen apreciación por parte do público. 

Pero que hai das cancións que a comunidade aporta á suma do total? A pesar de que non 

se lle preste atención, hai toda unha entidade de xente que se dedica a crear versións das 

canciones dos seus xogos favoritos, incluso cancións enteiras, e no é poco o número de 

xente que nos bendice coa súa creatividade, só en YouTube podemos encontrar 3 

millons y medio de resultados, e non e que sexa o lugar mais adecuado para este tipo de 

cancións, en sound cloud se poden encontrar 6.7 millóns de resultados. 

 Tampoco e que sexa un xenero que a xente non disfrute, estas cancións (especialmente 

en casos de xogos populares) chegan a ter millóns sobre millóns de visualizaciones, os 

mellores exemplos de esto son a saga FNAF, que catapultou a grupos coma 

TheLivingTombstone ao estrellato, Cuphead, que amasou moito amor grazas a súa 

animación clásica e ao seu diseño de persoaxes, Friday Night Funkin’, con unha 

comunidade de mods de tamaño colosal nunca antes vista dende Gmod, e Undertale con 

videos que chegan as 15 millons de visitas sen despeinarse e unha comunidade que 

desborda en gratitude hacia os seus creadores de contenido. 

 Como podedes ler, hai moito por decir todavía da música orixinal nos videoxogos, sen 

embargo quen mellor que vosotrxs mesmxs para ver como de profundo e o tobo do 

coello, collede o titulo do voso xogo favorito e buscade música orixinal do mesmo, os 

aseguro que non os arrepentiredes, sorte na vosa búsqueda e no curso seguinte, un 

abrazo de todos os compañeiros de cuarto! 

Dario e Alba 4ºA 

O REGGAETÓN DE PUERTO RICO 

A orixe do reggaetón moi resumida. O reggaetón é a día de hoxe un fenómeno de 

masas, artistas coma Bad Bunny ou J Balvin están na cresta da ola e cada canción ten 

miles de millóns de visitas, pero antes de todo esto foi unha música marxinal que 

incluso foi perseguida pola policía, como naceu o xénero musical dominante da última 

década? 

O reggaetón nace na década dos 90 nas rúas de Porto Rico, sae dunha mestura de 

dancehall, reggae, hip hop e músicas tradicionais do Caribe. Dende o comezo o xénero 

tiña letras explícitamente sexuais e con alusións as drogas, o que fixo que o goberno 

portorriqueño o demonizara e o denostara nas noticias nacionais. Pero daba igual o que 

opinara o goberno, artistas como DJ Negro ou DJ Playero empezaban a gañar a escena 

underground con apoyo de locais como Club Rappers ou Playmakers, que foron gran 

parte do motivo do éxito do daquela chamado "perreo", ademáis do boca a boca e das 

mixtapes ilegais que se vendían nas tendas de discos. Todo iba vento en popa para a 

música portorriqueña, ata que o goberno decidiu aplicar as súas leis en contra da 

obscenidade para boicotear o reggaetón. Se perseguiu aos artistas e os distribuidores das 

cintas, se prohibiu a roupa folgada distintiva do hip hop e se fixeron mítines enteiros 

falando das perversións nas letras, aínda que xa daba igual, estas medidas so frearon un 

ascenso inevitable a fama internacional e lentamente o reggaetón fíxose parte da 

identidade de Porto Rico. En 2004 o xénero musical daríase a coñecer en EEUU grazas 

a unha maior difusión e artistas como Daddy Yankee, Tego Calderón ou Luny Tunes 

empezaban a ser recoñecidos internacionalmente, pero o verdadeiro boom viu cando 

saíu a canción máis representativa do xénero. "Gasolina" de Daddy Yankee saíu o un de 

novembro de 2004 e dende entón o mundo musical nunca sería o mesmo. A partir de 

aquí apareceron miles de artistas de reggaetón novos, e o xénero empezaria a fusionarse 

co pop lentamente debido a influenza das discográficas, e así se explica o paso do 

reggaeton máis seco e duro do Daddy Yankee de "Barrio fino" ao pop con base de 

dembow de Enrique Iglesias con "Súbeme la radio". 

 A día de hoxe é dos xéneros máis escoitados e a canción máis escoitada na historia é de 

Daddy Yankee e Luis Fonsi, así que sempre está ben coñecer un pouco máis do inicio 

dun fenómeno tan grande, e máis tendo en conta o distinto q é o seu presente comparado 

co seu inicio. E pola miña parte non teño nada máis que dicir, así que grazas polo voso 

tempo e déixovos cunha frase que sempre é boa de ter en mente antes de insultar a 

última canción de Bad Bunny. "Non desprecies a música que te fai bailar" 

Xoel 4ºA 

MÚSICAS GALEGAS 

 

Neste traballo falaremos brevemente da música galega no medievo, das composicións e 

instrumentos destacados ao longo da traxectoria (o tradicional), e un pouco de como se 

atopa hoxe en día esta industria en Galicia. 

 

-A música galega no medievo. 

 

 
 

É toda aquela recollida na idade media (dende a caída do Imperio Romano ata o 

descubrimento de América), escrita en galego-portugués atopábase recollida en libros 

galegos.  

 

Destacaban tres grupos de composicións que chegan ata o día de hoxe: O Códice 

Calixtino, as cantigas de Santa María e o Martín Codax. Nestas agrúpanse partituras que 

podían ser cantadas e tocadas, todas feitas a man vía pergameos creados con pel de 

animais, e de carácter relixioso (debido a  gran influenza da Igrexa). 

 

-Instrumentos e composicións destacadas. 

 

 
 

Nos instrumentos seguro que xa coñecedes todos, pois temos: a gaita (a máis    

representativa), o tamboril (ligado a gaita, é esencial nos tríos/cuartetos), o bombo  

(a súa aparición foi polos inicios do s.XX), o pandeiro, o charrasco e a pandeireta... 

 

 
 

Cos bailes os máis destacados son: a muiñeira (que comezou sendo relixiosa e 

normalizouse coma unha danza festiva), a iota (adoitaban bailalas ao finalizar faenas 

agrícolas), o zapateado (non era tan habitual, moi semellante á iota pero os pés tiñan que 

golpear o chan)... 

 

E dentro das cantigas temos unha clasificación; 

A) Cantigas de festas- os Reis e Vilancicos (no Nadal eran cantados polos meniños nas 

portas das casas onde ían pedir o aguinaldo) e as Coplas dos Maios (interpretadas no 

mes de maio, son críticas a persoas ou situacións públicas). 

 

B) De ocio- o Alalá (melancólicas e de ritmo libre), as Cantigas de Desafío (entre dous 

bandos), as Alboradas (nos días de festa servían para despertar ó pobo), as Foliadas (nas 

propias festas nocturnas, derivan do ritmo da iota), as Requeifas (como agradecemento á 

invitación das vodas), os Cantos de Pandeiro, as Ribeirás... 

 

C) Cantigas de traballo- como o nome indica estas cantigas se cantaban para acompaña-

lo traballo. 

 

D) Cantigas domésticas- cantadas nas casas. 

 

E) Nanas- falan da beleza do neno, da ausencia do seu pai ou da necesidade de durmir.  

 

F) Cantos de cegos- as cantaban os cegos nas festas ou cando ían de vila en vila 

contando os romances. 

 

- Situación actual. 

 

 
 

Ainda que non se fale, a día de hoxe, a música galega é moi coñecida polo mundo 

adiante, é temos sen ningunha dúbida moita cultura musical, debido ó paso da ditadura 

xeneralizouse e xeráronse estereotipos, mais a nosa cultura sempre foi reivindicativa e 

un paso máis adiante, pasando así por moita censura.  

 

Agora mesmo a musica galega (non tan tradicional) comeza a espallarse polo resto do 

mundo a mans de ´Tanxugueiras´, mais mesmo aquí en Redondela temos estrelas, por 

exemplo ´Sheila Patricia´ que na súa última canción (´A Moura´) fai tributo o noso 

pobo. 

 

Dende logo historia e cultura musical galega hai para rato e nunca está de máis coñecer 

o que é noso! 

 

Adrián 4ºA 

TECNOLOXÍA 

XINCANA TECNOLÓXICA 

Este ano o alumnado de 2º, 3º e 4º que cursa Tecnoloxía participou por grupos nunha 

xincana Tecnolóxica. 

Para dar solución a esta, debían seguir a unha intricada serie de pistas que os facían 

seguir os pasos do misterioso Sr. Smith ata dar co seu paradoiro. 

Para conseguir o seu carne de oficial do Centro Galego de Intelixencia (CGI), non so 

tiñan que poñer en práctica os coñecementos adquiridos na materia, senón que debían 

descifrar os sinais  máis rocambolescos que se lles aparecían buscando nos máis 

recónditos recunchos da biblioteca. 

O tempo xogaba na súa contra, pero con pericia, coñecemento, tesón e porque non 

dicilo nalgúns casos unha chisca de sorte a meirande parte dos equipos detectivescos 

conseguiron dar co paradoiro da peculiar personaxe  e os seus cotizados diamantes. 

Entre todos os grupos gustaríanos facer mención os formados por : 

Laura, Lola, e Lúa de 3º A                      e              Manuel, Álex, Lucas e Damián de 3ºB 

 

 

 

 

Ambos, grupos de 3º ESO, que non so deron co seu paradoiro nun tempo abraiante, 

senón que pulverizaron toda clase de rexistros demostrando que posúen ADN que os fai 

merecedores da acreditación de membros do CGI. 

SAÍDA DE TECNOLOXÍA E INFORMÁTICA 

 

Como tódolos anos, nas materias de tecnoloxía e TIC, temos algunha novidade que 

contarvos, despois de 2 años case encerrados, por fin saímos a facer unha visita, onde 

comprobamos e fixemos algunha actividade  o mar de interesantes , fomos a 

Universidade de Vigo a Escola de Enxeñería de Minas. 

 

Alí puidemos participar en 2 talleres e comprobamos, tocamos e experimentamos coa 

Intelixencia Artificial e con novos materiais intelixentes. 

O alumnado puido dar resposta a varias inquedanzas desta nova revolución tecnolóxica 

que estamos a vivir. 

 

Pode un computador tomar decisións intelixentes? Pero… que é unha decisión 

intelixente? . A Intelixencia Artificial colleu un gran protagonismo nos últimos anos e a 

día de hoxe forma parte de moitos ámbitos nas nosas vidas, normalizando o feito de que 

unha máquina sexa capaz de xogar connosco ou entender o que falamos. 

 

 Con este taller comprobamos a utilidade e o potencial que ditas técnicas poden achegar 

á nosa sociedade, mostrando dunha forma interactiva a súa aplicación no mundo da 

enxeñería. 

Resolvemos  un problema de visión artificial  e aprendemos  a importancia da 

recolección de datos para chegar ao devandito fin, desenvolvendo a nosa capacidade 

resolutiva e a nosa imaxinación. 

 Nun mundo conducido pola información, que mellor forma de adentrarse nel? 

Nas prácticas que fixemos utilizamos o Teachable Machine e Quickdraw para facer 

simulacións. Queres saber como funcionan,? 

Aquí vos deixamos unha breve introdución práctica similar a que  fixemos? 

                                                         
Quickdraw 

 

Teachable Machine 

Foi unha gran experiencia e influencia para min , aprendemos moito sobre a I. A,  en 

pouco tempo, o trato foi moi bo e puidemos facer prácticas. 

Definitivamente gustoume!!! 

 

Taller de materiais intelixentes 

 

Un material intelixente (smart material) é aquel que posúe unha ou máis propiedades 

que poden ser modificadas sistematicamente de maneira controlada por un estímulo 

externo (tales como tensión mecánica, temperatura, humidade, pH ou campos eléctricos 

ou magnéticos) de maneira reversible. 

 

Os materiais son de gran importancia en todos os ámbitos da vida e o desenvolvemento 

de novos materiais está intimamente ligado ao progreso e evolución da sociedade. Por 

iso, é importante coñecer as propiedades que ofrecen os distintos tipos de materiais. 

Neste taller  presentáronnos  exemplos dos distintos materiais: Materiais 

piezoeléctricos, Materiais con memoria de forma, Materiais cromoactivos, Materiais 

magnetorreolóxicos, Materiais fotoactivos. 

Algúns que vimos. Tela de araña sintética, Nitinol. 

E as aplicacións en diferentes campos. Medicina, Construción, electrónica, 

robótica... 

 

Experiencia.  Iago 4º C e Nerea 4º B 

 

 

 

 

 

 

 

 

 

 

Pareceume moi interesante xa que descubrimos e manipulamos materiais con 

propiedades moi estrañas. 

 Un exemplo,  un coche que pode cambiar a forma de amortiguación segundo o terreo, e 

logo volver a forma orixinal usado no París – Dakar. 

FOTOS ACTIVIDADES 

MAGOSTO 

25N 

DÍA DIVERSIDADE FUNCIONAL 

O  3 de decembro celebramos cun pequeno pero á vez gran xesto o Día da Diversidade 

Funcional. A Asociación Andaina proponnos sempre iniciativas que nos axudan a 

poñernos na pel dos demais e darnos conta de que a diversidade enriquece en todas as 

súas formas. 

 

 

SIGNAR 

IES  Illa de San Simón  en colaboración co Concello de Redondela. 

O alumnado de 1°ESO e o profesorado tivo a oportunidade de iniciarse na Linguaxe de 

Signos da man do Proxecto SIGNAR coa fin de mellorar a educación na diversidade e 

espertar neles interese por unha cuestión tan importante como a comunicación coas 

persoas con discapacidade auditiva. 

ADA CANS 

ADA volveu estar co noso alumnado de 2° ESO traballando a cohesión grupal e 

diferentes habilidades sociais a través da terapia con cans. 

 

 

 

GALEGAS NA CIENCIA 

ENTROIDO 

 

 

 

 

 

 

 

 

 

 

 

 

 

 

 

 

 

 

 

 

 



A FIESTRA DO ILLA 21/22  Nº21 

 
46 

8M 

 

 

 

 

 

 

 

 

ARTELIXO 

O Artelixo volve ao Illa e este ano voltamos a facer os obradoiros e xincanas de 

reciclaxe que tanto tempo levabamos esperando. Especiais agradecementos ao 

alumnado de 4° que se implicou ao máximo na posta en marcha das actividades. 

ORLAS 

4ºA 

4ºB 

 

 

 

 

 

 

 

 

 

 



A FIESTRA DO ILLA 21/22  Nº21 

 
49 

4ºC 

CAMISOLA 2022 

O IES Illa de San Simón gaña a Olimpíada Matemática Galega, 

obtendo dous dos premios e a honra de ter o mellor alumno de 

matemáticas de Galicia 

 David Lago conseguiu o primeiro posto na Olimpíada Matemática Galega e 

competirá por ser o mellor alumno de matemáticas de España. 

 O premio á beleza matemática conseguiuno Elía Crespo, tamén alumna do IES 

Illa de San Simón. 

 Por primeira vez o centro consegue o premio ao mellor alumno de matemáticas 

de Galicia. 

 A fase española celebrarase en Cuenca e Albacete a finais de xuño. 

 

Este 26 de maio tivo lugar a Fase Final da Olimpíada Matemática Galega 2022 en Lugo, 

no que competiron os 40 finalistas que conseguiron clasificarse logo das fases de zona. 

A participación a nivel galego supuxo 100 centros educativos, con 435 alumnos/as de 2º 

ESO. O IES Illa de San Simón acudiu á final con tres representantes, sendo o centro de 

Galicia no que máis alumnado conseguiu superar a primeira fase.  

A realización das probas, que consistiron na resolución de cinco problemas relativos a 

diferentes áreas do coñecemento matemático, desenvolvéronse durante a mañá no 

Círculo das Artes. Posteriormente, o alumnado participante, xunto co profesorado, 

tiveron unha comida de confraternización, para posteriormente participar nunha xincana 

na Praza Maior, que incidiu na importancia do traballo en equipo e en valores coma o 

respecto e a colaboración.  

Durante o acto de entrega de premios, a organización remarcou o altísimo nivel 

amosado na realización das probas.  

 David Lago conseguiu o primeiro posto na Olimpíada Matemática Galega, o que o 

converte no mellor alumno de matemáticas de 2º de ESO de Galicia.  

Xunto co segundo e o terceiro clasificados, participará na fase estatal para converterse 

no mellor alumno de matemáticas de España. Esta fase terá lugar a finais de xuño en 

Cuenca e Albacete, nunhas xornadas que comprenderán varios días de convivencia e 

probas matemáticas. 

Ademais, o IES Illa de San Simón acadou outro importante premio: o Premio á Beleza 

Matemática pola brillantez na resolución dun problema de xeometría. Elía Crespo, 

gañadora deste galardón, foi a alumna que mellor desenvolveu as súas destrezas para 

resolvelo.  

Este fito pon novamente de manifesto o gran traballo que se está a desenvolver no 

centro educativo, e particularmente a implicación do profesorado do departamento de 

matemáticas na preparación destas probas. É unha constante dende hai anos elaborar 

actividades relacionadas coa competencia matemática e científica que profundizan 

nunhas matemáticas máis reflexivas e creativas, tales coma o Club de Ciencias, o 

“problema matemático do mes” ou a semana do “Galimates”. Todos estes proxectos 

afondan na curiosidade polas matemáticas dende un enfoque práctico, e fomentan o 

descubrimento, o razoamento espacial, a lóxica e a posta en práctica dos coñecementos 

adquiridos nas distintas materias cursadas, dándolle un enfoque interdisciplinar. Así, a 

participación nas mesmas é masiva en todas as edicións, o alumnado preocúpase cada 

vez máis de facer indagacións e foméntase a súa capacidade de aprender a aprender. 

 

 Carla, Elía , Ramiro e David. 

 

 

 

 


